
Følgjande faste medlemmer møtte: 

Namn Funksjon Representerer 

Leif Solemsli Leiar VANG 
Marit Sletten Nestleiar LOM 
Trude Brosvik Medlem VLFK 
Turi Elise Kaus Medlem IFK 
Harald Sve Bjørndal Medlem VÅGÅ 
Ivar Kvalen Medlem LUSTER 

 

Følgjande medlemmer hadde meldt forfall: 

Namn Funksjon Representerer 

Hilmar Høl Medlem ÅRDAL 
 

Følgjande varamedlemmer møtte: 

Namn Møtte for Representerer 

   
 

Merknader: 

Hilmar Høl møtte ikkje. Det var ikkje meldt forfall, så vararepresentant var ikkje innkalla. 
  
Frå SNO - Jotunheimen møtte Rigmor Solem. 
 

 
 

Andre frammøtte: 

Namn  

Eldrid Nedrelo  
Kari Sveen  

 
 
Underskrift: 
 
Vi stadfestar med underskriftene våre at det som er ført på dei sidene vi har signert i 
møteboka, er i samsvar med det som blei vedteke på møtet. 
 
 
 
Leif Solemsli Ivar Kvalen 



Saksliste 

Utvalgs- 

saksnr 

Innhold Lukket Arkiv- 

saksnr 

ST 9/2023 Godkjenning av innkalling og dagsorden   

ST 10/2023 Referatsaker   

RS Pressemelding Tildeling DOGA-merket: Slik åpnet 
de opp Sognefjellet for alle – nå får Lom-stien pris 

 2023/2545 

RS Utladalen landskapsvernområde - 
Nasjonalparkstyret ber om fjerning av gamal 
telelinje inn til Vetti 

 2023/1314 

ST 11/2023 Delegerte vedtak   

 3/2023 Delegert vedtak - Utladalen LVO - motorferdsel 
2021-2025 - snødekt mark - Vang Energiverk 

 2021/2510 

 4/2023 Delegert vedtak - Utladalen landskapsvernområde - 
Dispensasjon - Motorferdsel - Transport av varer og 
utstyr til hytter for Årdal Jeger og Fisk - Kyrkjevatnet 
- Vasspollane - Trollsjøen - Norsk Folkehjelp Årdal 

 2022/10929 

 5/2023 Delegert vedtak - Tillatelse - Jotunheimen 
nasjonalpark - 2023 - Bruk av helikopter i for 
opprydding av søppel på Fannaråken - DNT Oslo 
og Omegn 

 2023/1282 

 6/2023 D elegert vedtak - utvida frist for gjennomføring - 
Jotunheimen NP - Dispensasjon - Motorferdsel - 
2022 - Skutertransport i samband med avslutting 
byggearbeid - naust ved Rundhaugtjønne i Luster 

 2019/18592 

 7/2023 Jotunheimen NP - dispensasjon - motorferdsel - 
2023 - barmark - Busstransport til Glitterheim - 
Ottadalen Lokallag av Norges Blindeforbund 

 2023/994 

ST 12/2023 Nasjonalparkstyret for Jotunheimen og Utladalen - 
Prioritering av tiltaksmidlar - 2023 

 2022/10936 

ST 13/2023 Jotunheimen NP - dispensasjon - 2023 - etablering 
av basestasjon på Ryggjehøhaugan - Telenor v/ Pro 
Invenia AS 

 2022/12048 

ST 14/2023 Jotunheimen nasjonalpark - Dispensasjon - 
Motorferdsel - 2023 - Snødekt mark - vintertransport 
av gjester - Memurubu Turisthytte AS 

 2023/2056 

ST 15/2023 Nasjonalparkstyret for Jotunheimen og Utladalen - 
Uttale til regional plan for klima, energi og miljø - 
Innlandet 

 2021/4058 

ST 16/2023 Nasjonalparkstyret for Jotunheimen og Utladalen - 
Uttale til planprogram for kommuneplanen sin 
arealdel 2024 - Luster kommune 

 2023/2527 

ST 17/2023 Eventuelt   

 

  



ST 9/2023 Godkjenning av innkalling og dagsorden 

Saksprotokoll i Nasjonalparkstyret for Jotunheimen og Utladalen - 
06.03.2023  

 

Vedtak 

Innkalling og dagsorden godkjent. 
Ivar Kvalen vart vald til å signere protokollen saman med styreleiar. 
 
 
 
 

ST 10/2023 Referatsaker 

Saksprotokoll i Nasjonalparkstyret for Jotunheimen og Utladalen - 
06.03.2023  

 

Behandling 

Forvaltarane orienterte kort om dei to sakene. 
- Tildeling av DOGA-merket på Utkikkspunkt Sognefjellet 
- Eldrid Nedrelo arbeider med sak om fjerning av gammal telelinje. Krav om fjerning er meldt 
inn til Telenor/Eltel Networks.  
 

Vedtak 

Referatsakene vart tekne til orientering. 
 
 
 
 

ST 11/2023 Delegerte vedtak 

Saksprotokoll i Nasjonalparkstyret for Jotunheimen og Utladalen - 
06.03.2023  

 

Vedtak 

Delegerte vedtak vart tekne til orientering. 
 
 
 
 



ST 12/2023 Nasjonalparkstyret for Jotunheimen og Utladalen 
- Prioritering av tiltaksmidlar - 2023 

Innstilling frå forvaltar 

Nasjonalparkstyret for Jotunheimen og Utladalen registrerer at tildelt løyving til tiltak for 

tilrettelegging ligg på 64 % av innmeldt behov/søknad, medan tildeling av skjøtselsmidlar er fullt 

i samsvar med søknaden. Det kan verta behov for å søke om tilleggsmidlar til tiltak dersom det 

blir opna for dette i løpet av året. Jotunheimen er eit svært trafikkert område med stort behov 

for tilrettelegging og stiskjøtsel for å førebyggje og reparere erosjonsskader.  

  
1.Nasjonalparkstyret tek til orientering løyvingane til drift av styre og til planarbeid.  

Drift av Nasjonalparkstyret for Jotunheimen og Utladalen  kr.  330.000  

Arbeid med forvaltningsplan / besøksstrategi kr.    80.000 

Kartlegging av sårbare verneverdiar og slitasje i Gjendeområdet kr.             0 

Sum løyving under post 14.20.21 kr.  410.000 

  

2.Drift av sekretariatet inngår i budsjettramme for Statsforvaltarane i Innlandet og Vestland. 

Nasjonalparkstyret legg til grunn at løyvingane til sekretariat med ein forvaltar hos 

Statsforvaltaren i Innlandet og ein forvaltar hos Statsforvaltaren i Vestland blir tilpassa det 

behovet ein har for å kunne følgje opp arbeidet med kunnskapsbasert forvaltning av 

verneområda. Styret finn det uheldig dersom budsjettet ikkje gjev rom for å følgje opp med 

nødvendige synfaringar og deltaking på møte og samlingar som krev reiser. Budsjettet må 

ta høgde for at deltaking på landsdekkande fagsamlingar av og til vil krevje flyreiser og 

ekstra overnattingar – dette gjeld særleg for stillinga plassert på vestsida. 

 

3.Nasjonalparkstyret for Jotunheimen og Utladalen prioriterer dei 650.000 kr. i tiltaksmidlar som 

er løyvd med økonomiansvar hos forvaltninga for 2023 slik: 

 

A.  Vedlikehald av stinettet i Jotunheimen og Utladalen. 550.000 

Oppgradering og sikringstiltak på sti Vetti-Vettismorki 500.000 

Vedlikehald og førebyggande tiltak på utsette strekningar, samt ryddetiltak 

i området rundt Glittertinden 

  50.000 

  

  

B. Informasjon/tilrettelegging – jf. besøksstrategi / forvaltningsplan   100.000 

Fullføring rundt påbegynte tiltak på innfallsportane 

      - Utkikkspunkt Sognefjellet, reparasjon og revegetering 

    85.000 

Vedlikehald etablerte tiltak, Veodalen og Vettismorki      15.000  
  

Forvaltarane har fullmakt til å gjera mindre interne omprioriteringar mellom tiltak dersom det 

blir meir eller mindre forbruk enn stipulert. Styret blir orientert i påfølgande møte. 

 

4.Prioritering av skjøtselsmidlar forvalta av SNO Jotunheimen: 

 

Slått på Skåri, Avdalen og Vetti (heimre Utladalen) 280.000  

Styrt beite på Skåri, Avdalen og Vetti (heimre Utladalen) 190.000 

Styving/rising av alm og lind i heimre Utladalen  100.000  

Krattrydding/vedlikehald kulturlandskap Øvre Utladalen    40.000  



Styrt beiting (storfe) i Gjendebuområdet    90.000  

Kratt og skogrydding / vedlikehald kulturlandskap Gjendebuområdet   30.000  

Styrt beite ved Gjendebu (geit)   20.000  

Slått av kve ved Gjendebu for ivaretaking av biologisk mangfald 

Blir gjennomført annakvart år – sist utført 2021 

  25.000 

Sum skjøtselstiltak (direkte løyving SNO-budsjett) 775.000  

 

      SNO og forvaltarane har fullmakt til å gjera mindre interne omprioriteringar ved behov. 

 

5.Plassering av dei tildelte ferdselsteljarane (eco-counter) blir prioritert slik: 

1) Teljing ved Vetti opp mot Vettismorki, for å følgje utviklinga på tal besøkande før og  

    etter tilrettelegging med nytt utsiktspunkt og ny sjølvbeteningshytte på Vettismorki. 

2) Galdhøpiggen frå Juvflye, for å få eit intrykk av samla ferdsel mot Piggen på berrmark. 

3) Knutshøe, for å få oppdaterte tal i eit område med ferdselsutfordringar og forsøk på   

    styring av ferdsel gjennom pilotprosjekt i UT.no 

4) Skagastølsdalen, for å få eit inntrykk av tal besøkande inn mot Hurrungane / Vest- 

    Jotunheimen i sommarhalvåret 

5) Vesleløyfte, Besseggenstien. Teljing på same plass som 2017-22, for å kunne følgje  

    utviklinga ved Nasjonal Turiststi Besseggen over ein lengre periode. 

  

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
06.03.2023  

 

Behandling 

Skilnaden mellom omsøkt og innvilga beløp gjeld hovudsakleg søknaden om tilrettelegging for 
ein felles informasjonsmedarbeidar ved informasjonssenteret i Lom. Midlar til 
informasjonsstilling vart av direktoratet vurdert å ligge utanom rammene som Miljødirektoratet 
er sett til å forvalte, og fekk dermed avslag. Ei eventuell tilrettelegging for auka satsing på 
informasjon vil krevje politisk arbeid opp mot KLD. Det var under styreleiarsamling i januar ein 
førebels dialog med styreleiarane i Breheimen og Reinheimen for å prøve å få til ei felles 
oppfølging.  
 
Styreleiar orienterte om at Visit Valdres ville prøve å søke på nytt om midlar til 
informasjonssenter på Beitostølen, der ein ville leggje vekt på fuglelivet. 
 

Vedtak 

Som innstillinga. Samrøystes. 

 
 
 
 



ST 13/2023 Jotunheimen NP - dispensasjon - 2023 - 
etablering av basestasjon på Ryggjehøhaugan - Telenor v/ 
Pro Invenia AS 

Innstilling frå forvaltar 

Nasjonalparkstyret for Jotunheimen og Utladalen avslår dispensasjonssøknad fra Telenor v/ 

Pro Invenia AS om etablering av en basestasjon for mobilnettet (Greensite) på 

Ryggjehøhaugan i Jotunheimen nasjonalpark. 

Plassering av en ny installasjon på en eksponert lokalitet nesten 2 km lenger inn i 

nasjonalparken enn eksisterende inngrep vil påvirke landskapet negativt, og vil i tillegg medføre 

oppstykking og redusering av arealene uten tilrettelegging og inngrep.  

Tiltaket er i strid med det overordna verneformålet om «å ta vare på eit stort, samanhengjande 

og villmarksprega naturområde i overgangen mellom austlandsk og vestlandsk fjellnatur som 

inneheld særprega og representative økosystem og landskap utan tyngre naturinngrep», og det 

vil påvirke verneverdien vakkert og eigenarta landskap i negativ retning. Vilkårene for å gi 

dispensasjon i medhold av naturmangfoldlova § 48 er dermed ikke oppfylt, da det her er stilt 

krav om at eventuelle tiltak «ikke strider mot verneformålet og ikke påvirker verneverdiene 

nevneverdig», og at begge disse vilkårene må være oppfylt. 

 

Det vises videre til overordna føringer gitt i Miljøverndepartementets skriv av 14.11.2012 – 

Retningslinjer ved behandling av søknader om utbygging av nødnett i verneområdene – og til 

brev av 02.03.15 fra Klima- og miljødepartmentet (KLD) som gir retningslinjer for presedens i 

byggesaker med dispensasjonsvurdering etter naturmangfoldlovas § 48. 

 

Dette vedtaket erstatter vedtak i sak 6/2023, som blir oppheva pga. at søknad fra Telenor Intra 

som ble oversendt fra Statskog ikke var gjennomarbeidet som dispensasjonssøknad.  

 

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
06.03.2023  

 

Behandling 

Eit par av styremedlemmene viste til at mobildekning er eit gode som vil koma fleire til gode, og 
at det slik sett er vanskeleg å avslå. 
 
På den andre sida er det vanskeleg å oversjå overordna føringar om at moglegheit for 
plassering utanom verneområde skal vera vurdert. 
  
 

Vedtak 

Som innstillinga. Samrøystes. 
 
 



 
 

ST 14/2023 Jotunheimen nasjonalpark - Dispensasjon - 
Motorferdsel - 2023 - Snødekt mark - vintertransport av 
gjester - Memurubu Turisthytte AS 

Innstilling frå forvaltar 

Nasjonalparkstyret for Jotunheimen og Utladalen viser til sak 7/2017 i Arbeidsutvalet, til 

styresak 22/2015, til sak AU-6/2013, til vedtak datert 30.03.2011 i Nasjonalparkstyret, og til 

tidlegare behandlingar frå perioden da Fylkesmannen i Oppland var forvaltningstyresmakt, som 

alle gjeld tilsvarande søknader om gjestetransport. Vi viser vidare til klageavgjerd ved brev av 

03.11.2003 frå Direktoratet for naturforvaltning (nå: Miljødirektoratet), der Fylkesmannen sitt 

vedtak av 24.03.2003 om avslag vart stadfesta. Ingen av avslaga etter 2003 har vore påklaga.  

Det er på nytt søkt om nøyaktig same tiltak som tidlegare år med gjentatte avslag, og 

Nasjonalparkstyret kan ikkje sjå at situasjonen er endra. Søknad av 14.02.23 frå Memurubu 

Turisthytte om ubegrensa løyve til transport av gjester til Memurubu i vintersesongen blir avslått 

med heimel i verneforskrifta § 3 pkt. 6.1. Naturmangfaldlovas § 48 kan ikkje brukast for å utvide 

rammene gitt i verneforskrifta. 

Rammene for transport av faste gjester i vintersesongen for Memurubu er gjevne i § 3 pkt. 6.3 

m), som opnar for inntil 2 turar i veka. Søknaden om gjestetransport blir delvis godkjent, men 

avgrensa til omfanget som er fastsett innan gjeldande rammer i verneforskrifta. 

Nasjonalparkstyret gjev med heimel i § 3 pkt 6.3 m) løyve til transport 2 gonger i veka på 

vinterføre av gjester som ligg fast i vintersesongen 2023. Begrepet «liggg fast» er i 

forvaltningsplanen tolka til å omfatte overnattande gjester som har bestilt på førehand. 

Køyreløyve skal takast med under transport, og det skal førast køyrebok som skal kunne 

leggjast fram for oppsynet ved eventuell kontroll. 

Grunngjeving: Det er ikkje heimel for å opne for ei generell liberalisering av motorferdsel i 

nasjonalparken. Dispensasjonsheimelen etter § 4, jf. naturmangfaldlova § 48, blir ikkje vurdert 

som relevant, da denne heimelen er avgrensa til situasjonar som ikkje er dekt av spesifiserte 

unntaksheimlar i forskrifta, og som gjeld enkelteståande eller uføresette behov som ikkje er 

dekt. Vilkåra for å kunne vurdere dispensasjon etter § 48 i naturmangfaldlova er ikkje oppfylt. 

Denne heimelen kan ikkje nyttast for faste årlege hendlingar, da dette vil bety ei utholing av 

verneforskrifta og kan skape uheldig presedens. Det vil heller ikkje vera i samsvar med 

prinsippet om likebehandling. Verneforskrifta har ein spesifisert unntaksheimel som avgrensar 

omfanget av gjestetransport etter isen på Gjende til to turar kvar veke i vintersesongen.  

Det ligg utanom styret sitt forvaltingsskjønn å auke omfanget av motorferdsel ut over det som 

er konkret fastsett gjennom innhaldet i verneforskrifta.  

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
06.03.2023  

Vedtak 

Som innstillinga. Samrøystes. 



 
 

ST 15/2023 Nasjonalparkstyret for Jotunheimen og Utladalen 
- Uttale til regional plan for klima, energi og miljø - Innlandet 

Innstilling frå forvaltar 

Nasjonalparkstyret for Jotunheimen og Utladalen saknar ei tydelegare satsing på aktiv 

besøksforvaltning i handlingsplanen. Besøksforvaltning er omtala i planprogrammet, og den 

regionale planen bør konkretisere nærare korleis dette kan utviklast i praksis. Det som står om 

besøksforvaltning i handlingsprogrammet pkt. 1.4 under kap. 5.1 Innovasjon og 

næringsutvikling for grønn omstilling er ganske generelt, og bør konkretiserast før 

sluttbehandling av planen. Nasjonalparkstyret vil oppfordre til at eit utviklingsprosjekt for 

besøksforvaltning blir ein del av handlingsprogrammet i «Regional plan for klima, energi og 

miljø». Prosjektet bør organiserast som eit samarbeid der heile det store kompetansemiljøet på 

bruk-vern-feltet i Innlandet blir involvert. Vi ser det som naturleg at nasjonalparkstyra og 

forvaltarane blir involverte i dette arbeidet, saman med Statsforvaltaren og andre relevante 

aktørar. Reiselivsdestinasjonane vil også vera sentrale samarbeidspartar her. 

For å kunne leggje til rette for auka verdiskaping knytt til nasjonalparkane og dei andre 

verneområda i Innlandet, er det viktig å ha ei aktiv forvaltning som er med og sikrar at bruken 

skjer på ein måte som ikkje går ut over verneverdiane. Dette krev både tilstrekkelege ressursar 

og god organisering. Det er viktig å bygge opp eit system som sikrar at informasjon når ut til 

brukarane og at det blir bygd gode system for kanalisering av ferdsel utanom sårbare område. 

Utvikling av randområdsonene til verneområda, med tilrettelegging av gode og funksjonelle 

innfallsportar, kan vera eit viktig bidrag i verdiskapinga. 

Vi saknar nasjonalparkstyra som aktuelle samarbeidspartar både på punkt 1.4 under kap. 5.1 

Innovasjon og næringsutvikling for grønn omstilling og pkt. 5.1 under kap. 5.5 Natur- og 

kulturmiljø og naturmangfold – jf. vurderinga. 

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
06.03.2023  

 

Behandling 

 

Vedtak 

Som innstillinga. Samrøystes. 
 
 
 
 



ST 16/2023 Nasjonalparkstyret for Jotunheimen og Utladalen 
- Uttale til planprogram for kommuneplanen sin arealdel 
2024 - Luster kommune 

Innstilling frå forvaltar 

Nasjonalparkstyret for Jotunheimen og Utladalen saknar ei tydeleg satsing på aktiv 

besøksforvaltning i kommuneplanen. Nasjonalparkstyret tilrår at det blir lagt til eit eige punkt i 

planprogrammet for arealdelen som heiter besøksforvalting og at dette også blir integrert i 

samfunnsdelen ved neste revisjon, gjerne knytt til den delen som i dag handlar om 

«Distriktsinnovasjon». Ein besøksstrategi vil kunne sikre ein målretta styring av aktiviteten i 

kommunen sett i lys av dei natur-, kultur- og landsbruksverdiane ein ønskjer å vareta. 

  

Nasjonalparkstyret vil gjere merksam på at vurdering av naturverdiar, særleg villrein, bør få 

prioritet når hytteutbygging skal vurderast ved Turtagrø i arealdelen. Dette sett i lys av: 

−verneformålet for Jotunheimen nasjonalpark 

−det pågåande arbeidet med kvalitetsnorm for villrein 

−fokusområde ved Turtagrø, jf. det pågåande arbeidet med kvalitetsnorm for villrein i Vest-

Jotunheimen 

−punkt 3 under arealstrategi tema Miljø og berekraftig utvikling i planprogrammet.  

--- slutt på innstilling --- 

Saksprotokoll i Nasjonalparkstyret for Jotunheimen og Utladalen - 
06.03.2023  

 

Behandling 

Ivar Kvalen orienterte om arbeidet med arealdelen i Luster, der m.a. gamle hytteplanar vil bli 
gjennomgått. Område med etablert infrastruktur er tenkt å satse vidare på. 
Planen blir også integrert med kommunedelplan for naturmangfald. 
 

Vedtak 

Som innstillinga. Samøystes. 
 
 

ST 17/2023 Eventuelt 

Saksprotokoll i Nasjonalparkstyret for Jotunheimen og Utladalen - 
06.03.2023  

Vedtak 

Ivar Kvalen orienterte om at han får møtekollisjon på junimøtet som ligg i møteplanen. Det er 
også andre kom har kommunestyremøte på dagtid den 15. juni. 
Møtet er samordna med opning av den nye utsiktsplattforma den 16. juni.  Frammøtetidspunkt 
på ettermiddagen den 15. vil bli vurdert nærare i den vidare planlegginga av arrangementet. 
  
Timar til førebuing: 2 timar. 


